
 
 

 

Reykjavík, 16. október 2024 

Grundarland 22 – Fyrirspurn - USK24090372 

Á embættisafgreiðslufundi skipulagsfulltrúa 3. október 2024 var lögð fram fyrirspurn Theodórs 
Jóhannssonar, dags. 30. september 2024, ásamt greinargerð, dags. 16. september 2024, um 
breytingu á deiliskipulagi Fossvogshverfis, svæðis 2 vegna lóðarinnar nr. 22 við Grundarland, sem 
felst í að gerður er byggingarreitur fyrir bílskýli á lóð. Einnig lagður fram uppdr. ódags. og ljósmynd. 
Fyrirspurninni var vísað til umsagnar verkefnastjóra og er nú lögð fram að nýju ásamt umsögn 
skipulagsfulltrúa dags. 16.10.2024. 

       
Aðalskipulag Reykjavíkur 2040       Deiliskipulag             Bílskýli 

Skipulag í gildi 

Aðalskipulag: Í gildi er Aðalskipulag Reykjavíkur 2040, samþykkt í borgarstjórn Reykjavíkur þann 
19. október 2021 og birt í B-deild stjórnartíðinda þann 18. janúar 2022. Skv. aðalskipulaginu er 
Grundarland 22 í skilgreindri íbúðarbyggð (ÍB) 

Deiliskipulag/ Hverfisskipulag: Í gildi er deiliskipulag fyrir Fossvogshverfi hluti deiliskipulags – 
Einbýlishús, samþykkt með breytingum 3.febrúar 2000. Í býgerð er hverfisskipulag fyrir 
borgarhlutann.  

 

Umsögn: 

Óskað er eftir afstöðu skipulagsfulltrúa um gerð byggingareits fyrir þegar byggt bílskýli innan 
lóðar Grundarlands 18-24.  

Eins og fram kom í greinagerð er fylgdi fyrirspurninni var bílskýli reist innan lóðarinnar með 
samþykki allra meðlóðahafa.  

Í gildandi deiliskipulagi kemur hinsvegar fram að bifreiðageymsla er í húsinu sjálfu eða áföst við 
það og a.m.k. eitt bifreiðarstæði sé á hverjum lóðarhluta.  (sjá skjáskot hér að neðan) 

Við Grundargerði 22 var byggð bifreiðargeymsla áföst húsi og hefur því heimild til byggingar 
bifreiðageymslu verið full nýtt.  

Einnig er bent á að óheimilt er skv. gildandi deiliskipulagi að staðsetja glugga á norðurhlið 
húsanna við Grundargerði 18-24.  

Einnig kemur fram á mælibaði leiðbeinandi staðsetning bifreiðarstæðis (sjá skjáskot) 

Við gerð hverfisskipulags fyrir hverfið er ekki fyrirhugað að leyfa fjölgun bifreiðastæða innan lóða 
eða fjölgun bifreiðageymslna, nema fram komi í eldra deiliskipulagi að sú heimild sé til staðar, þá 
mun hún yfirfarast í hverfisskipulag.  

 

Niðurstaða: 

• Neikvætt er tekið í erindið, samræmist ekki gildandi skipulagi.  

F.h. skipulagsfulltrúa Reykjavíkur 

Britta Magdalena Ágústdóttir landslagsarkitekt / verkefnastjóri 

 

 

 

 

 

 

 


